ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 201_ N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N 1257-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» օրենքի 33-րդ հոդվածը` Կա​ռա​վարությունը որոշում է.
1. Հայաստանի Հանրապետության կառավարության 2017 թվականի հոկտեմբերի 5-ի «Հաշ​վարկային փաստաթղթերի դուրսգրման, անվավեր ճանաչման, չեղարկման կարգը և ոչ էլեկտրոնային եղանակով հաշվարկային փաստաթղթերի դուրսգրման դեպքերը սահ​մա​նելու մասին» N 1257-Ն որոշ​​ման`
1) 1-ին կետի 1-ին ենթակետով ​սահմանված թիվ 1 հավել​վածի 27-րդ կետից հանել հատուկ, բառը,
2) 1-ին կետի 3-րդ ենթակետով ​սահմանված թիվ 3 հավել​վածի 1-ին կետից հետո լրացնել հետևյալ բովանդակությամբ նոր՝ 1.1-ին և 1.2-րդ կետեր.
1.1. Ոչ էլեկտրոնային եղանակով հաշվարկային փաստաթղթերը դուրս են գրվում՝

1) Հայաստանի Հանրապետության տարածքից ապրանքի արտահանման դեպքերում,
2) օրենսգրքի 37-րդ հոդվածի 2-րդ մասով սահմանված` ապրանքի մատակարարման վայրը Հայաստանի Հանրապետությունից դուրս համարվելու դեպքերում, բացա​ռու​թյամբ այն դեպքերի, երբ հաշվարկային փաստաթուղթ դուրս գրողը և ստացողը հաշվառված են հարկային մարմնում,
3) կապի կամ հարկային մարմնի ծրագրային համակարգի խափանման պատ​ճա​ռով հաշվարկային փաստաթուղթ դուրս գրելու անհնարինության դեպքերում:

1.2 Սույն հավելվածի 1.1-ին կետի 1-ին և 2-րդ ենթակետերով սահմանված` ոչ էլեկտ​րո​նա​յին եղանակով հաշվարկային փաստաթղթերը դուրս գրելու դեպքերում գոր​ծարք​ների փաս​տաթղթավորումն իրականացվում է թղթա​յին կրիչի վրա լրացված և հարկ վճա​րողի կող​մից վավերացված (ստորագրված) հաշ​վար​կային փաստաթուղթ չհամարվող այլ փաս​տաթղթով, որը պետք է պարունակի օրենս​գրքի 55-րդ հոդվածին համա​պա​տասխան հաշիվ վավերագրում ներառման ենթակա տվյալ​ները՝ բացառությամբ հաշիվ վավե​րագրի սերիայի և համարի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվա​նից և տարածվում է 2018 թվականի հունվարի 1-ից հետո ծագած հարաբերությունների վրա:
Հիմնավորում

«Հայաստանի Հանրապետության կառավարության 2017 թվականի հոկտեմբերի 5-ի 
N 1257-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը մի շարք գործարքների մասով էլեկտրո​նա​յին եղանակով հաշվարկային փաստաթղթերի դուրս գրման անհնարինության հետ կապված հարաբերությունների կարգավորումն է:
2. Կարգավորման հարաբերությունների ներկա վիճակը և առկա խնդիրները. Գոր​ծող օրենսդրության համաձայն, ոչ էլեկտրոնային եղանակով հաշվարկային փաստա​թղթերը կարող են դուրս գրվել միայն կապի կամ հարկային մարմնի ծրագրային համակարգի խափան​​​ման պատճառով հաշվարկային փաստաթուղթ դուրս գրելու անհնարինության դեպ​քե​րում:

Խնդիրը կայանում է նրանում, որ առկա են նաև այլ դեպքեր, երբ հաշվարկային փաս​տա​թղթերի էլեկտրոնային եղանակով դուրսգրումը խնդրահարույց է: Մասնավորապես, խոսքը վերաբերում է այն դեպքերին, երբ ապրանքը արտահանվում է ՀՀ տարածքից կամ ապրանքի մատակարարման վայրը ՀՀ հարկային օրենսգրքի համաձայն, համարվում է ՀՀ-ից դուրս:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել, որ ոչ էլեկտրոնային եղանակով հաշվարկային փաստաթղթերը դուրս են գրվում՝
1) Հայաստանի Հանրապետության տարածքից ապրանքի արտահանման դեպքերում,
2) ՀՀ հարկային օրենսգրքի 37-րդ հոդվածի 2-րդ մասով սահմանված` ապրանքի մատա​կարարման վայրը Հայաստանի Հանրապետությունից դուրս համարվելու դեպքերում, բացա​ռու​թյամբ այն դեպքերի, երբ հաշվարկային փաստաթուղթ դուրս գրողը և ստացողը հաշվառված են հարկային մարմնում:
4. Կարգավորման առարկան. Նախագծի կարգավորման առարկան ոչ էլեկտրոնային եղա​նակով հաշվարկային փաստաթղթերի դուրս գրումն է:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից:

6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​​​​ման արդ​յուն​​քում ակնկալվում է կարգավորել մի շարք գործարքների մասով էլեկտրո​նա​յին եղանակով հաշվարկային փաստաթղթերի դուրս գրման անհնարինության հետ կապ​ված հարաբերությունները:
Տեղեկանք

«Հայաստանի Հանրապետության կառավարության 2017 թվականի հոկտեմբերի 5-ի
N 1257-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2017 թվականի հոկտեմբերի 5-ի N 1257-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտության չի առաջանա:
Եզրակացություն
«Հայաստանի Հանրապետության կառավարության 2017 թվականի հոկտեմբերի 5-ի 
N 1257-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Հայաստանի Հանրապետության կառավարության 2017 թվականի հոկտեմբերի 5-ի N 1257-Ն որոշման մեջ փոփոխություն և լրացում կատարելու մասին» ՀՀ կառավարության որոշման նա​խա​գծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավե​լա​ցում չի ակն​կալ​​​​​վում:
ԱՄՓՈՓԱԹԵՐԹ

«Հայաստանի Հանրապետության կառավարության 2017 թվականի հոկտեմբերի 5-ի N 1257-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 16.01.2018թ.
թիվ 05/09.1.4/227-18
	Դիտողություններ և առաջարկություններ չկան:
	
	

	ՀՀ ԿԱ պետական եկամուտների կոմիտե
28.02.2018թ.
թիվ 01/3-1/9813-18
	1. Հաշվի առնելով այն, որ էլեկտրոնային եղանակով հաշվարկային փաստա​թղթերի դուրս գրման հետ կապված հարցերը հիմնականում բարձրացվել են ապրանք​ների արտահանման գործարքների մասով («Հարկերի մասին» ՀՀ օրենքի (մինչև 01.01.2018թ. գործող խմբագրությամբ) 15.1-րդ հոդվածով նույնպես նախա​տեսված էր թղթա​յին եղանակով հաշվարկային փաստաթղթերի դուրս գրման հնա​րավորություն ապրանքների արտահանման գործարքների մասով), ինչպես նաև այն, որ Հայաստանի Հանրապետությունում մշտական հաստա​տու​թյուն չունե​ցող ոչ ռեզիդենտ կազմակեր​պու​թյան կամ մշտական հաստատություն չունեցող ոչ ռեզի​​դենտ ֆիզիկական անձին էլեկտրոնային եղանակով հաշվարկային փաստա​թղթերի դուրս գրման հետ կապված խնդիրներ չկան՝ առաջարկվում է նախագծով որոշման թիվ 3 հավելվածում լրացվող 1.1-րդ կետը շարադրել հետևյալ խմբագրությամբ.
«1.1. Ոչ էլեկտրոնային եղանակով հաշվարկային փաստաթղթերը դուրս են գրվում՝
1) Հայաստանի Հանրապետության տարածքից ապրանքների արտահանման դեպ​քում.
2) օրենսգրքի 60-րդ հոդվածով սահմանված՝ ԱԱՀ-ով հարկման օբյեկտ չհամար​վող գործարքների իրականացման դեպքում, բացառությամբ այն դեպքերի, երբ գոր​ծարքը կատարվում է ռեզիդենտ համարվող հարկ վճարողների միջև.
3) կապի կամ հարկային մարմնի ծրագրային համակարգի խափանման պատ​ճա​ռով հաշվարկային փաստաթուղթ դուրս գրելու անհնարինության դեպքում:»:
	Ընդունվել է:
	Նախագծում կատարվել են համապատասխան փոփոխություններ:

	
	2. Թղթային կրիչով հաշվարկային փաստաթղթերի դուրս գրման կարգի հետ կապ​ված՝ առաջարկվում է նախագիծը լրացնել հետևյալ բովանդակությամբ 1.2-րդ կետով.
«1.2 Հայաստանի Հանրապետության տարածքից արտահանվող ապրանքների մատակարարման և (կամ) օրենսգրքի 60-րդ հոդվածով սահմանված՝ ԱԱՀ-ով հարկ​ման օբյեկտ չհամարվող գործարքների փաստաթղթավորումն իրականացվում է թղթա​յին կրիչի վրա լրացված և հարկ վճարողի կողմից վավերացված (ստորագրված և կնիքի առկայության դեպքում՝ կնքված) հաշիվ վավերագրով, որը պետք է պարունակի օրենսգրքի 55-րդ հոդվածին համապատասխան հաշիվ վավերագրում ներառման ենթակա տվյալները՝ բացառությամբ հաշիվ վավերագրի սերիայի և համարի: Հայաս​տանի Հանրապետության տարածքից արտահանվող ապրանքների տեղափոխության փաստաթղթավորումը կարող է իրականացվել թղթային կրիչով լրացված ապրանքի տեղա​փոխության բեռնագրով՝ օրենսգրքի 55-րդ հոդվածին համապատասխան ապրանքի տեղափոխության բեռնագրում ներառման ենթակա տվյալներով:»:
	Ընդունվել է:
	Նախագծում կատարվել են համապատասխան փոփոխություններ:

	
	3. Միաժամանակ, առաջարկում ենք որոշման N 1 հավելվածի 27-րդ կետում «հարկ վճարողի անունից, հատուկ» բառերը փոխարինել «հարկ վճարողի անունից» բառե​րով:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն

29.03.2018թ.

թիվ 01/19.2/52353-18
	1. Առաջարկվում է նախագծի 1-ին կետի 2-րդ ենթակետի «խմբագրությամբ» բառը փոխարինել «բովանդակությամբ» բառով` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:

	
	2. Առաջարկվում է նախագծի 2-րդ կետի «հրապարակման օրվան» բառերը փոխարինել «հրապարակմանը» բառով` համաձայն «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:


